Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 12fed Gorffennaf, 2011

yn Ystafell Glaslyn, Y Ganolfan, Porthmadog

Presennol:  Cynghorwyr A. Gruffydd,  A. ab Iorwerth, S. Griffiths, S. Roberts, J. Edwards,  K. Williams, G. Davies, I. Roberts,  J. Humphreys, G. Murray, R. D. Prichard,  B. O. R. Jones, D. I. Jones, R. Elwyn Thomas

Ymddiheuriadau:
Cynghorwyr Dr. J. M. Edwards,  R. Williams

Adroddiad y Cadeirydd

· Mynegwyd llongyfarchiadau mawr i bawb a oedd yn ymwneud â Phasiant Port 2011 – ‘Ble Mae’r Dathlu’; sioe fythgofiadwy.  Llwyddiant eithriadol gyda neges sef, edrych ar ôl hanes y dref a pharhau i wneud hynny.
COFNODION Y CYFARFOD DIWETHAF - CADARNHAU CYWIRDEB

122.
Cofnodion Cyfarfod Mis Mehefin
PENDERFYNWYD  derbyn y cofnodion fel y rhai cywir.
123.
Cadarnhau cywirdeb cofnodion cyfarfod 7fed Mehefin 2011 : Hafod y Gest
PENDERFYNWYD  derbyn y cofnodion fel y rhai cywir.
CYNGHORWYR I DDATGAN DIDDORDEB

124.
Cynghorydd S. Griffiths ddim yn pleidleisio ar gais am gyfraniad gan ‘Gwarchod Ardal Porthmadog’ am gyfraniad sef, eitem 140; ac yn datgan diddordeb yng nghais cynllunio C11/0565/44/CC : Golygfa’r Môr, Borth-y-Gest.   Cynghorydd A. ab Iorwerth yn datgan diddordeb yng nghais cynllunio C11/0565/44/CC : Golygfa’r Môr, Borth-y-Gest..  Cynghorydd R. D. Prichard yn datgan diddordeb yng nghais cynllunio C11/0558/44/LL : 112 Stryd Fawr, Porthmadog.
125.
WEFAN Y CYNGOR
Cynghorydd J. Humphreys wedi cyfarfod ac wedi cyflwyno’r manylion i Faris.  

PENDERFYNWYD rhoi ffurflen manylion ar Raglen mis Medi.

MATERION I’W DWYN GERBRON
126.
Hafod y Gest : Canlyniadau’r Holiadur – tynnwyd sylw at y ffaith bod dros hanner y bobl a gwblhawyd yr holiadur yn anymwybodol am ymgynghoriad Cyngor Gwynedd ar ddyfodol Hafod y Gest. Nodwyd bod 2000 o’r holiadur wedi ei ddosbarthu a 500 wedi eu dychwelyd sef, 20%.  Mynegwyd diolch  i’r  bobl a wnaeth ymateb; roedd yn amlwg o’r canlyniadau beth yw eu dymuniad sef, darpariaeth fel Hafod y Gest. Ymgynghoriad Cyngor Gwynedd yn cael ei gyflwyno i gyfarfod o’r Pwyllgor Craffu - Gofal ym mis Medi.

PENDERFYNWYD (i) derbyn y wybodaeth; a (ii) anfon copi o’r adroddiad at bob aelod o’r Pwyllgor Craffu – Gofal, Cyngor Gwynedd.

127.
‘Breuddwydion Bro’ : Adroddiad ar Gyfarfod – nodwyd i Brifysgol Bangor ddangos diddordeb yng nghais gwreiddiol y Cyngor Tref oherwydd bod Pwyllgor Dathliadau Cob 200 wedi ei sefydlu.  Tybiwyd ei bod yn bwysig bod y Cyngor Tref yn manteisio ar y cyfle i fod yn rhan o gynllun a fyddai’n arwain at ymgeisio am grantiau.  Cynigiwyd bod y Cyngor Tref yn cefnogi’r cynllun a chytuno i drafodaethau gael eu cynnal er denu adnoddau i’r ardal.
PENDERFYNWYD derbyn y cynnig.
128.
 ‘Goleuadau Nadolig : Adroddiad ar Gyfarfod – Ffrindiau Port yn awyddus i’r Cyngor Tref gymryd y cyfrifoldeb dros y gwifrau (‘catenary wires) sy’n cynnwys y gost o’u profi’n flynyddol, tystysgrifau a’r gost o’u hyswirio.  Cyfeiriwyd at wariant sylweddol gan y Cyngor Tref yn y gorffennol a chwestiynwyd, oherwydd cyflwr gwael y goleuadau’r llynedd, beth fydd y gwir gost.  Awgrymwyd, cyn derbyn cyfrifoldeb am y gwifrau, i ofyn am wybodaeth fanylach.  Nodwyd bod cyfarfod arall wedi ei drefnu gyda chynrychiolwyr Ffrindiau Port a’r Siambr Fasnach.
PENDERFYNWYD cynnwys eitem ‘Goleuadau Nadolig ; Adroddiad ar Gyfarfod’ ar Raglen mis Medi.  
129.
Croesffordd Penamser – awgrymwyd dylai’r Cyngor Tref fod yn flaengar yn y trafodaethau er datrys problemau a all arwain at ddamweiniau; ac i gynnwys yr eitem ar Raglen bob mis hyd nes bydd y mater wedi ei ddatrys.  Deallwyd bod adroddiad wedi ei chwblhau a bod pedwar opsiwn yn cael ei gynnig gan gynnwys cylchdro a ffordd newydd. 
PENDERFYNWYD ysgrifennu at Gyngor Gwynedd gyda chais iddynt symud ymlaen gyda chynllun tymor byr sef, adeiladu cylchdro fel mater o frys; a datgan bod y Cyngor Tref yn unfrydol gytun mai adeiladu ffordd newydd fyddai’r opsiwn orau ar gyfer y tymor parhaol.  
130.
Tawelyddion Traffig – adroddwyd i nifer fawr o fodurwyr gwyno am y stribedi coch, a thybiwyd i gais gan y Cyngor Tref i Gyngor Gwynedd eu tynnu fynd yn ofer.
PENDERFYNWYD ysgrifennu at Gyngor Gwynedd unwaith yn rhagor a gofyn iddynt dynnu’r stribedi fel mater o frys.

131.
Cylchdro Bodawen – nodwyd i gynnig i osod odyn ar gylchdro Tremadog a pholyn a baner Madog ar gylchdro Bodawen gael eu gwrthod oherwydd oblygiadau iechyd a diogelwch.  Roedd sôn am osod angor ar gylchdro Tremadog a bod angen rhywun i gymryd cyfrifoldeb am ei gynnal a chadw.  Awgrymwyd symud ymlaen gyda’r syniad o osod polyn a baner Madog oherwydd ei fod yn rhan hynod bwysig o’n treftadaeth a’n hanes.  
PENDERFYNWYD ysgrifennu at (i) Gweinidog Treftadaeth, Llywodraeth Cynulliad Cymru, yn tynnu ei sylw at y  gwrthwynebiad i osod polyn a baner Madog a gofyn am ei gymorth er datrys y mater, ac anfon copi at Mr. C. Tollitt  a Mr. Pryderi ap Rhisiart;  (ii) Mr. C. Tollitt, Llywodraeth Cynulliad Cymru, yn cadarnhau bod Cyngor Tref Porthmadog yn barod i gymryd y cyfrifoldeb dros gynnal a chadw’r angor y bwriedir ei gosod ar gylchdro Tremadog.

132.
Llwybr Rhif 62 : Llwybr Traeth Mawr – nodwyd bod gwaith gwella’r llwybr yn cymryd lle yn y flwyddyn ariannol yma.   

PENDERFYNWYD ysgrifennu at Gyngor Gwynedd i ofyn am copi o’r rhaglen gychwyn a chynllun er rhoi cyfle i gyflwyno sylwadau.
MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

· Goleuadau Nadolig – Cynghorydd A. ab Iorwerth
· Posteri Hysbysu ar Adeiladau  – Cynghorydd J. Edwards
· Maes Gwerthu Carafanau ar Ffordd Penamser – Cynghorydd B. O. R. Jones
133.
GOHEBIAETH : RHESTR AROS AM ATEB 
Ni chodwyd unrhyw fater.

GOHEBIAETH

134.
Cyngor Gwynedd, Gwasanaeth Priffyrdd a Bwrdeistrefol : Rhaglen Waith Mis Mehefin 2011

PENDERFYNWYD derbyn y wybodaeth.
135.
Cyngor Gwynedd, Adran Rheoleiddio : Llwybr Troed o Garej Madog hyd at Lidl – nodwyd bod dryswch ynglŷn â’r ‘llwybr’ gan mai lle cerdded ger ochr y briffordd, yn hytrach na llwybr cyhoeddus oedd o dan sylw.  Cytunwyd gyda’r cynnig a wnaed gan Mr. D. Owen, Swyddog Hawliau Tramwy – Dwyfor, yn ei lythyr dyddiedig 10fed Mai 2011, i greu llwybr amlddefnyddwyr sef,  llwybr Rhif 60 a Rhan o 7 – o’r Ganolfan at Stad Penamser. 
PENDERFYNWYD ysgrifennu at Gyngor Gwynedd i gadarnhau bod y Cyngor Tref yn fodlon iddynt symud ymlaen gyda’r trafodaethau er mwyn creu llwybr a fyddai yn fwy diogel i gerddwyr a beicwyr sef, Llwybr Rhif 60 a Rhan o 7.

136.
Pennaeth Adran Tai a Gwasanaethau Cymdeithasol : Ymgynghoriad ar Ddyfodol Hafod y Gest
PENDERFYNWYD derbyn y wybodaeth.
137.
Cyngor Gwynedd, Pennaeth Adran Rheoleiddio : Rheolaeth Tai Haf
PENDERFYNWYD derbyn y wybodaeth.
138.
Cyngor Gwynedd, Adran Rheoleiddio : Tagfeydd yn Stryd Fawr, Porthmadog – sylwer mai mater i’r Heddlu yw’r broblem tagfeydd ger mynedfa garej ‘Shell’.  Tynnwyd sylw at gais cyflwynwyd gan y Cyngor Tref  yn y gorffennol, am focs cyffordd (‘box junction’) gyda llinellau melyn er datrys tagfeydd trafnidiaeth achoswyd gan  fodurwyr yn ciwio am betrol ac yn gorlifo ar y briffordd.

PENDERFYNWYD ysgrifennu at: (i) Heddlu Gogledd Cymru i dynnu eu sylw at y tagfeydd trafnidiaeth ger mynedfa garej ‘Shell’ ac amgáu copi o lythyr derbyniwyd gan Gyngor Gwynedd; (ii) Cyngor Gwynedd yn gofyn iddynt symud ymlaen gydag ail ddylunio’r gyffordd a gosod bocs cyffordd er datrys problemau trafnidiaeth. 
139.
Cyngor Gwynedd, Swyddog Echel4 Cynllun Datblygu Gwledig Gwynedd : Cyfle i dorri tir newydd
PENDERFYNWYD trosglwyddo’r wybodaeth i’r Cynghorydd R. Williams
140.
Cadeirydd Gwarchod Ardal Porthmadog : Camerâu Cylch Cyfyng Porthmadog – cais am gyfraniad ariannol tuag at waith atgyweirio’r camerâu.
PENDERFYNWYD cyfrannu £1000 tuag at y gwaith atgyweirio’r camerâu.
141.
Adam Holmes Associates : Ymgynghoriad ar Gais Cyn-Gynllunio i Osod Gorsaf Ffôn Symudol ar Ffordd Morfa Bychan (Cyfeirnod Safle: CS20640 VF82670) (cynlluniau ar gael yn y cyfarfod) – cefnogwyd y cais mewn egwyddor ond yn anghytuno gyda’r lleoliad.  Tybiwyd bod digon o dir gwag i’r gorllewin o faes carafannau ‘Greenacres’.
PENDERFYNWYD ysgrifennu at Adam Holmes Associates i’w hysbysu bod y Cyngor Tref yn cefnogi’r cais mewn egwyddor ond anghytunwyd gyda’r lleoliad; ac awgrymu eu bod yn trafod y cais gydag aelodau lleol.  (Copi o’r llythyr at Gyngor Gwynedd).
142.
Gwahoddiad i Fyrbryd Awdurdodau Lleol yn Eisteddfod Wrecsam a’r Fro – awgrymwyd rhoi’r gwahoddiad i aelod sy’n bwriadu mynychu’r Eisteddfod ar y diwrnod perthnasol.
PENDERFYNWYD rhoi’r gwahoddiad i’r Cynghorydd S. Griffiths.
143.
Cais gan y Clerc i ymuno â’r Gymdeithas Clercod Cynghorau Lleol : £95
PENDERFYNWYD caniatau i’r Clerc ymuno â’r Gymdeithas Clercod Cynghorau Lleol. 

144.
Rhodri Edwards : Her Meysydd Brenhines Elizabeth II – awgrymwyd cwblhau’r ffurflen ar gyfer Cae Chwarae Bodawen er sicrhau ei warchod fel caeau chwarae at y dyfodol.  Awgrymwyd yn ogystal trosglwyddo’r wybodaeth i Glwb Chwaraeon Madog; cytunodd y Cynghorydd B. O. R. Jones wneud hyn.
PENDERFYNWYD cwblhau’r ffurflen er gwarchod Cae Chwarae Bodawen a throsglwyddo’r wybodaeth i Glwb Chwaraeon Madog.
145.
Cyngor Bwrdeistrefol Sirol Conwy, Gwasanaeth Datblygu Cymunedau : Ceidwad Chwarae – awgrymwyd trosglwyddo’r wybodaeth at Glwb Chwaraeon Madog; cytunodd y Cynghorydd B. O. Jones wneud hyn.
PENDERFYNWYD trosglwyddo’r wybodaeth i Glwb Chwaraeon Madog.
146.
Prifathro Ysgol Eifion Wyn : Llythyr o ddiolch
PENDERFYNWYD derbyn y wybodaeth.
147.
Ombwdsman : Adroddiad Blynyddol 2010/11 – copi o’r Adroddiad ar gael yn y cyfarfod

PENDERFYNWYD derbyn y wybodaeth.
148.
Cyngor Gwynedd : Dogfen Ymgynghorol : Parcio – nodwyd yr angen i ymateb i’r ddogfen erbyn 5ed Awst 2011.  Awgrymwyd bod y Cadeirydd yn cysylltu â’r aelodau ac anfon sylwadau ar y ddogfen. 
PENDERFYNWYD bod Cadeirydd yn cysylltu gyda’r aelodau ac anfon sylwadau ar y ddogfen.
MATERION ARIANNOL

Biliau i’w Talu

Pat Williams - Cyflog mis Mai = £366.73
) _ Cyfanswm              

Incwm a Thollau EM : Treth Incwm = £91.60  
)     £458.33

Pat Williams - Stampiau =  £11.72

Pat Williams - Rhent Llinell Ffôn = £12.60

Cyngor Gwynedd – Cae Chwarae Bodawen : Gwagio Bin = £37.66

Premier Design & Prints – Pamffledi = £560

Wynnstay Group PLC – Cae Pawb : Chwynladdwr = £34.66

148. 
PENDERFYNWYD talu’r biliau uchod.

CEISIADAU CYNLLUNIO

PENDERFYNWYD gwneud y sylwadau canlynol i’r ceisiadau cynllunio a ddaeth i law 

149.
C11/0565/44/CC – Torri 1 coeden a thocio 4 coeden o dan Orchymyn Gwarchod Coed : Golygfa’r Môr, Borth-y-Gest.
Gwrthwynebwyd y cais yma, ar sail ddiangen a’r llechwedd yn prysur gael ei dinoethi.
150.
C11/0424/44/CR – Dymchwel wal ffin a sied gan gynnwys creu maes parcio i 5 cerbyd a chodi ffens : Masonic Hall, Bank Place, Porthmadog.
Dim gwrthwynebiad i’r cais yma.
151.
C11/0558/44/LL – Diwygio caniatâd cynllunio C09D/0380/44/LL er caniatáu mewn dyluniad estyniad cefn ac addasiadau mewnol : 112 Stryd Fawr, Porthmadog.
Dim gwrthwynebiad i’r cais yma.
152.
C11/0570/44/LL – Dymchwel estyniad unllawr a chodi estyniad deulawr i ochr cefn/cefn annedd : 46 Pensyflog, Porthmadog.
Dim gwrthwynebiad i’r cais yma.

